
*La programoj ce E-Turisma Societo Ljubljana ekas je la 19.30. 

ALP-ADRIA 
E5PERANT O-fiONFERENCO 

Pula 7-10.10.1999 
Temo: Kulturaj Rajtoj de etnaj malplimultoj 

en Alp-Adria Laborkomunumo 
Pro la abundo de konferencoj/kongresoj/seminarioj en nia 
Esperantujo, estas preskaù normale ke la plej etaj, cefe 
interregionaj, renkontigoj ne estas tiel amase vizitataj. Kaj 
io tia okazis laste al nia 11" Alp-Adria rendevuo: jes, 
malmulta partoprenantaro por tiel altkvalita konferenco. 
Altkvalita prò la interesa programo, prò la temo kiu estis 
vaste diskutita en diversaj okazoj, prò ties malfermo al la 
ekstera publiko, prò la guitaj ekskursoj, prò la sendube 
elstara organizado, zorgita de Marija Belosevic kune kun 
età nombro de viglaj helpantinoj. 

Tute ne flatintence, mi tion diras - ja, inter ni tio 
absolute absurdas - simple temas pri la vera vero. Je la 
malfermo, kiu generale signifas nur longan sinsekvon da 
salutoj, dankvortoj, komplimentoj, sinceraj kaj malsince-
raj laùdoj ktp ktp, tuj evidentigis ke gi estos escepto 
kompare kun niaj tradiciaj kutimoj. 

La temo estis, tuj je la komenco, debatita danke al la 
ceesto de reprezentanto de la makedona minoritato en 
Pula, kiu - skize kaj koncize - prezentis enkondukan 
bildon pri la vivo de tiu grupo en Istrio. Sed al tio sekvis 
longa vico da demandoj, intersangoj de opinioj, kaj pluraj 
aliaj interesovekaj intervenoj. Do, mi bedaùras prò la 
malmulta partopreno de la Alp-Adria esperantistaro, sed 
ec pli bedaùras prò la fakto, ke ili maltrafis okazon por 
pliricigi, mense kaj spirite, guste pri temoj tiel rekte 
tusantaj man komunan agadon. Kaj mi finu ci mallongan 
raporton per la parolado de la Sekretario de Alp-Adriaj 
Konferencoj, Edvige Ackermann. 

o o o o o o o o 
Ekde la 19" jarcento, etna toleremo estis anstataùigita per 
unuetna koncepto pri nacio-stato, malgraù ke etna homo-
geneco estis escepto, kaj ne la kutimo, en la tiamaj 
eùropaj statoj. En Eùropo, 750 milionoj da logantoj vivas 
en areo de la Atlantika Oceano gis la Uralaj Montoj, sed 
la etna kaj kultura realo ne kongruas kun la politika 
organizo de giaj statoj. 

Trovigas 70 diversaj popoloj en Eùropo, mult- kaj 
malmult-nombraj, sed nur 36 statoj kun pli ol unu miliono 
da enlogantoj. Tio signifas, ke oni havas pli da popoloj 
(praktike la duoblon) ol da statoj. 

La plej granda parto el ili estis strukturitaj kiel ununa-
ciaj statoj kun etnie nereala homogena logantaro. La 
principo de etna ekskluziveco en ununacia stato dividis 
eùropanojn en du kontraùstarantajn kategoriojn: kelkaj 
naciaj majoritatoj en reganta pozicio kaj multnombraj 



naciaj minoritatoj submetitaj al la bona volo de la reg-
antoj. Tiamaniere la naciaj konfliktoj levigis kaj la kon-
sekvencoj estis la dua mondmilito kaj multaj aliaj militoj 
prò etnaj problemoj. 

Post grandaj sangoj en Eùropo en la jaroj 1989/90, la 
nesolvita problemo pri naciaj minoritatoj denove akre 
prezentigis. Kelkaj statoj ne più ekzistis kaj el ili naskigis 
novaj. La etnaj problemoj ofte estas diskutataj perforte 
kaj la rezultoj estas pluaj mortoj kaj detruoj, pluaj amasoj 
da rifugintoj, pluaj malfacile kontroleblaj situacioj. 

Nun, pli ol 50 jarojn post la subskribo de la Universala 
Deklaracio pri Homaj Rajtoj, la unuetna koncepto pri 
nacio-stato estas anstataùigita per koncepto de multetna 
aù plurnacia stato, en kiu kunvivado inter nacia maj ori-
tato kaj unu aù pli naciaj minoritatoj okazu surbaze de 
kunlaborado kadre de homaj rajtoj, demokratio kaj juro. 

Tiu ci solvo estas urge postulita kaj ebla nur pere de 
moderna protekto de etnaj grupoj konforme al la teritoria 
konsisto de la ekzistantaj §tatoj. 

Sed ni prikonsideru kelkajn ciferojn. 
En Eùropo trovi gas 36 statoj kiuj havas pli ol unu 

milionon da logantoj, sed nur unu inter ili - Portugalio -
sajne ne havas problemojn pri minoritatoj. Restas do 35. 

En 5, etnaj konfliktoj estis, aù estas, solvitaj pere de 
perforto (Bosnio-Hercegovino, Jugoslavio, Kroatio, Ru-
sio, Turkio). Restas 30 statoj. 

Pliaj 7 havas, aù havis antaù nelonge, solvendajn 
etnajn konfliktojn kun najbaraj landoj (Albanio, Bulgario, 
Grekio, Estonio, Latvio, Makedonio kaj Ukrainio). Re
stas 23. 

En aliaj 5 estas, aù estis antaù nelonge, etnaj proble
moj (Granda Britio, Moldavio, Rumanio, Slovakio, Hi-
spanio). 

Restas, do, 18 statoj (preskaù la duono) en kiuj 
trovigas etnaj problemoj sed ne en tro grava formo aù en 
dangera situacio. 

E l tio oni povas kompreni, ke tamen risko pri konflik
toj estas reala kaj pligrandigas kaze de maladekvata aù 
nula jura protekto. 

Europa Konsilio ellaboris por la Europa Komunumo 
kvar dokumentojn por disvolvigo de taùga protekto-
sistemo: carton pri regionaj aù minoritataj lingvoj, rezolu-
cion pri protekto de naciaj minoritatoj, pluan protokolon 
pri homaj rajtoj kaj specifan dokumenton pri aùtonomiaj 
rajtoj de la etnaj eùropaj grupoj. Ne ciò iras glate, sed 
almenaù oni klopodas, inter multaj malfacilajoj, starigi 
komunan justan sintenon. 

Ni , Alp-Adrianoj, trovigas ciam mergitaj en tiaj pro
blemoj, kiuj kaùzis - kaj più kaùzas - al niaj popoloj 
grandajn suferojn kaj terurajn travivajojn. Por resanigi la 
vundojn oni bezonas tempon, ciesflankan bonvolon, kom-
prenemon, toleremon. 

M i kuragas diri ke ni esperantistoj de Alp-Adrio 
kontribuis iamaniere al forigo aù mildigo de tiaj konflik
toj, kunlaborado ciam floris, interkomunikado bone fiink-
ciis eè en malfacilaj tempoj. Oni povus demandi kial inter 
ni ciò pli bone funkciis, pli glate, pli solidare. 

Nia komuna Iingvo certe helpis nin: uzante gin, ciu 
fordonis ion por favori interkomprenigon, kaj la ideoj al 
gi ligitaj plifaciligis la tuton. Ideoj, idealoj de nia Za-
menhof, iniciatinto de la internacia Iingvo Esperanto, kiu 
sindedièis al mondo libera je iu ajn diskriminacio, precipe 

lingva diskriminacio, ideoj kiuj estas resumitaj en versoj 
bone konataj de ni ciuj: 

sur neùtrala lingva fondamento, 
komprenante unu la alian, 

la popoloj faros en konsento 
unu grandan rondon familian. 

Pri la kompreno sur neùtrala lingva fondamento, ciò 
en ordo, tion ni bone realigis, sen tro granda peno. M i ne 
scias, cu ni, en Alp-Adria regiono, sukcesis realigi unu 
grandan rondon familian. 

Sed mi certas ke almenaù malgrandan, jes, ni sukcesis. 
Kaj niaj pluraj kontaktoj dumjare kaj precipe nia ceesto 
ci-tie en Pula, iama aùstro-hungara, itala, nune kroata, 
klare pruvas tion. Spite al ciò! 

O La 27A N de novembro: jk&p. 
Malferma Tago $^M\ 

en Rotterdam ce UEA 
Prof. Humphrey Tonkin gastos en la 11" Malferma 
Tago de la Centra Oficejo de UEA sabaton, la 27*" de 
novembro. Estos do, okazo aùdi la pensojn de tiu mov-
ada gvidanto kiu, dum la pasintaj jardekoj, plej elstare 
markis la historion de nia cefinstanco. 

Sojle de la Malferma Tago pluraj novaj libroj aperos: 
unu el ili sendube furoros dum la Tago kaj ankoraù longe 
poste. Temas pri HEJMA VORTARO, kiu registras E-vortojn 
de hejmaj ajoj kaj agoj, kun traduko en 13 lingvoj. 
Tiutage già redaktoro, prof Jouko Lindstedt, prezentos 
la verkon, kiun la vizitantoj povos aceti kun 10-procenta 
rabato, same kiel ciujn aliajn varojn de la libroservo. 
Ankaù ci-foje ne mankos senpaga loterio, bazaro de 
Esperantajoj kaj montrado de vidbendoj. Kafo kaj teo 
varmos de la 10" gis la 17a horo. Elkoran Bonvenon! 

4 - 5 999 
Temo - Metodoj kaj instrumentojpor instruado 

de la internacia Iingvo en Italio 
Organizita de ITALA ESPERANTO-FEDERACIO kaj Laura 
Brazzabeni <lbrazza@iol.it>; taùga por ciu esperantisto, 
precipe por instruantoj kaj instruistoj, la Seminario ko-
mencigos sabaton je la 14.30 h. per pritemaj intervenoj de 
prof-roj Giordano Formizzi kaj Renato Corsetti. La po-
stan matenon sekvos prezentado de brosuro pri lernoli-
broj, fare de prof. Laura Brazzabeni, kaj labor-grupoj pri 
la temo, dum, posttagmeze, asembleo de ITALA 
ESPERANTO-INSTITUTO, kun balotado. 
Seminariejo, funkcianta ankaù kiel tranoktejo kaj 
mangejo: Hotel Europa - Corso Vittorio Emanuele II, 
52 - Modena (ce la fervoja stacidomo) - tei 059-217721. 
Pliaj detalaj informoj kaj aligoj ce: FEI - 02-58100857 
(marde kaj jaùde); Laura Brazzabeni - 0376-926099 
(vespere); 0339-1522925 (posttagmeze); Tea-sekretario 
- 040-763128 (marde kaj vendrede). 

BULTENO de la membroj de 
TREESTA ESPERANTO-ASOCIO 

Sidejo: Via Crispi 43 - 34125 Trieste 
tel/fakso: +39 040 763128 

Reto: esperanto@retecivica.trieste.it; nored@iol.it 
Posta adreso: CP 601 - IT-34100 Trieste Centro - Italio 

PostcekkontoN0 10834349 

5760 HEBREA JARO 

2559 BUDHISTA JARO 

2055 HlNDUISMA JARO 

7 - DIWALI. Tiu vorto signifas «Vico de lumoj» aù «Lampoj el terakoto». 
Dum tiu festotago en ciuj vilagoj kaj urboj, miloj kaj miloj da oleaj aù 
elektraj lampetoj lumigas la domojn, la publikajn palacojn kaj la vendejojn. 
Ciujn pordojn oni malfermadas por allogi Lakshmi, diinon de prospero kaj 
bonsanco, kun la espero ke si eniru kunportante siajn donacojn. Temas pri 
festo tre gaja kaj senzorga, dum kiu oni briligas buntajn artfajrajojn. Ekde tiu 
tago komencigas la nova financa jaro. 

1999 KRISTANA JARO 

1 - FESTO DE CIUJ SANKTULOJ (ANGLIKANA, KATOLIKA). En tiu ci tago oni 
rememoras ciujn Sanktulojn, kiuj estu ekzemplo-donaj kaj sekvinda modelo 
por ciuj kredantoj. A l Ili estas direktataj la pregoj, por ke Ili propetu ce Dio 
prò la pekantoj. 
2 - MEMORTAGO DE CIUJ MORTINTOJ (ANGLIKANA, KATOLIKA). Tiutage la 
familioj iras tombejen, por honori la memoron de propraj mortintoj, alport-
ante florojn kaj lumetojn por ornami la tombojn. 

1420 ISLAMA JARO 

20 - INTERNACIA FESTO DE INFANAJ RAJTOJ. En 1989 estis aprobita de 
Unuigintaj Nacioj la Internacia Konvencio pri Rajtoj de Infanaro, en kiu 
estas proklamite, ke infanoj kaj knaboj rajtas je ciaj specialaj rimedoj pri 
protektado kaj prizorgado. Estis sankciitaj pluraj rajtoj, inter kiuj: 
- vivebleco kiel eble plej sekura kaj komforta, 
- dignaj evolu-kondicoj, 
- ebieco gui ciujn disponeblajn rimedojn. 
Krom la esencaj rajtoj, oni atribuis elstaran gravecon al tiuj pri edukado en 
la respekto de homa digneco de la infano kaj ties rajto je ripozo, amuzigo, 
ludado kaj ciuj distraj aktivajoj propraj de la infanago. Plie, se temas pri 
infanoj apartenantaj al iu ajn minoritato, tiuj ne devas esti senigitaj je rajto 
de propra kultura vivo, konfesi aù kultobservi propran religion, aù paroli 
propran lingvon kun la aliaj membroj de sia grupo. 

